
ABSTRAK

Kajian ini bertujuan untuk meneliti pelaksanaan syariat Islam dan kesannya
terhadap pendidikan pondok selepas penglibatan kerajaan dan tsunami di Aceh.
Ada empat persoalan utama yang dikaji secara mendalam, iaitu: 1) Bagaimanakah
sejarah perkembangan dan pelaksanaan syariat Islam di Aceh, 2) Bagaimanakah
perkembangan pondok sebelum dilaksanakan syariat Islam di Aceh,
3)Sejauhmanakah  penglibatan  pemerintah dalam  pembangunan dan
pengembangan pondok di Aceh, dan 4) Sejaumanakah kesan pada institusi pondok
selepas pelaksanaan syariat Islam dan penglibatan pemerintah. Pelaksanaan syariat
Islam secara formal setelah diperakukan Undang-undang nombor 44 tahun 1999
dan Undang-undang nombor 18 tahun 2001 sebagai dasar hukum yang diguna
pakai untuk membangun dan membina dayah di Aceh. Dayah sebagai sub kultur
merupakan sebahagian daripada sistem sosial masyarakat Acheh. Oleh kerana itu,
perkembangan dan perubahan yang berlaku di pondok juga dapat dianalisis
dengan mengguna pakai teori-teori perubahan sosial (social change) seperti teori
fenomenologi, teori fungsional struktural dan teori peranan (the role of soceity).
Penelitian lapangan (field research) ini menggunakan pendekatan kualitatif.
Sampel kajian ini terdiri daripada lima pondok yang berada di Kabupaten Aceh
Besar dan Kabupaten Birecuen dalam wilayah Provinsi Aceh, Indonesia.
Responden seluruhnya berjumlah 165 orang, meliputi pihak dalaman dan luaran
pondok. Kajian ini mendapati bahawa syariat Islam dijadikan asas dan titik awal
oleh pihak kerajaan untuk membangun dan membina institusi pendidikan Islam
(pondok) di Aceh. Sebelumnya, pihak kerajaan kurang memberi perhatian yang
serius terhadap pembangunan dan pengembangan pondok. Setelah dilaksanakan
syariat Islam, Pemerintah Aceh telah melakukan penglibatan terhadap institusi
pondok. Aplikasi penglibatn tersebut diwujudkan dalam bentuk polisi dan
pelbagai program yang berhubung kait dengan pembangunan, pembinaan,
pengembangan dan pemerkasaan dayah. Penglibatan tersebut telah menunjukkan
kesan positif terhadap perubahan dan perkembangan pendidikan pondok.
Perubahan dan perkembangan itu meliputi bidang: 1) Infrastruktur dayah; 2)
Pentadbiran dan pengurusan; 3) Kurikulum dan media pembelajaran; 4) Kualiti
pendidikan guru dan pelajar dayah; dan 5) Terbentuknya jaringan kerja
(networking) dayah. Hasil kajian ini sangat berguna bagi Pemerintah Aceh untuk
menilai terhadap proses dan hasil penglibatan yang telah dilakukan sebagai asas
bagi memperbaikinya pada masa hadapan. Sekali gus menjadi model yang dapat
diguna pakai oleh pihak lain, baik di peringkat nasional mahupun antarabangsa
dalam pembangunan pondok.



ABSTRACT

This study aims to better understand the implementation of Islamic law in Aceh
and its influence in Islamic boarding school (pondok) education. There are four
main issues examined in depth, namely: 1) How has the history and
implementation of Islamic law been carried out in Aceh, 2) How had pondok
developed prior to the implementation of Islamic law in Aceh, 3) To what extent
has government involved in the development of pondok education in Aceh, and 4)
To what extent is the influence in pondok education after the implementation of
Islamic laws and government intervention? Islamic law in Aceh was formally
implemented after the passing of Law No. 44/1999 and Law No. 18/2001 as a
legal basis used to develop and guide pondok in Aceh. Pondok (dayah), as an
Acehnese sub-culture, can not be separated from the social system of Acehnese
society. Accordingly, developments and changes in pondok can be analyzed by
using social change theories such as phenomenological theory, structural
functional theory and the theory of social roles. This field research has been
conducted by using a qualitative approach. The samples were five pondoks that
were located in Aceh Besar district and Bireuen district in Aceh province,
Indonesia. Respondents of this were 165 people from both inside and outside
pondok.. This study found that Islamic law was used as a foundation as well as a
starting point by the Acehnese government to develop Islamic education in
Aceh. Previously, the government did not seriously pay attention to the pondok, so
that they did not develop. After the implementation of Islamic law, however, the
Aceh government has intervened to the pondok education. The intervention was
realized in the form of policing and various programs connected to development,
guidance, and strengthening of the pondok. Such intervention showed a positive
influence in changes and developments in Pondok (dayah) education. Changes and
developments consisted of: 1) Pondok infrastructures, 2) Administration and
management, 3) Curriculum and instructional media, 4) Quality of pondok
teachers and students, and 5) The formation of working networks amongst
pondok. The result of this study is very important for the Government of Aceh to
assess the results of interventions that have been done as well as to become the
basis for future improvements. It could also be applied as a model that can be used
use both by national and international education institutions in an effort to build,
develop, and strengthen Islamic education institutions.

BAB SATU

PENGENALAN

1.0. Pendahuluan

Pondok (dayah) adalah nama bagi institusi pendidikan Islam tradisional
yang terdapat di Aceh. Istilah dayah khas digunakan di wilayah Aceh, sementara
secara am di Indonesia dinamakan dengan pesantren. Pondok (dayah) merupakan
Institusi pendidikan Islam tertua di Indonesia. Sejarah mencatat bahawa
penubuhan dan perkembangan pondok sejalan dengan masuk dan berkembangnya
Islam di Nusantara (Makdisi, 1981: 10-32, Azra, 2001: 70). Dalam pusingan masa
yang panjang tersebut, pondok telah mengalami proses turun naik, masa
kegemilangan, dan masa kemunduran.

Pemahaman mengenai pondok secara universal akan memberi suatu
pengetahuan dan gambaran yang utuh dan terperinci tentang institusi ini dari masa
ke semasa. Untuk itu kajian tentang pondok perlu dilakukan secara menyeluruh
tentang pelbagai aspek yang berhubung kait dengan institusi ini, serta melihat
perkembangannya semenjak awal penubuhan hingga masa sekarang.

Perkara tersebut akan dikaji secara sistematis dan terperinci dalam tesis
ini, namun pembahasan utama lebih difokuskan pada perkembangan pondok
selepas pelaksanaan syariat Islam dan penglibatan kerajaan dalam pembangunan
institusi pondok. Pelbagai polisi, perancangan, dan program yang telah

dilaksanakan berhubung kait dengan pembangunan dan pengembangan pondok

